
Mäʹhtt viõkkväʹldd õčndââtt? 

Fyyslaž 



Fyyslaž viõkkväʹldd : špeiggmõš da

jeeʹresnallšem čuõʒʒtummuš, pihttsin

ǩeâškummuš, täʹvvri kõõškummuš,

tieʹrrneävvin akkummuš, rääʹjtummuš
leʹbe jååʹttemfrijjvuõđ cõggmõš leʹbe

pääkktummuš seksuaalʼlaž
kõskkvuõʹtte.

Jiõggsaž 



Jiõggsaž viõkkväʹldd: nõõmmtõõllmõš,

kuddteeʹmen tuejjeem, vuâllaväʹlddmõš,

põõltõõllmõš, akkõõllmõš, teäʹddeem,

neuʹrrummuš, kontrollâsttmõš da

čårrummuš jeeʹres oummin.

Ekonoomlaž 



Ekonoomlaž viõkkväʹldd:

pääkktummuš ekonoomlaž
kõskkvuõʹtte, nuuʹbb tieʹǧǧi ââʹnnem

kontrollâsttmõš leʹbe nuubb tieʹǧǧi da

jeällmõõžž lååʹvteʹmes âânnmõš. 



Mäʹhtt viõkkväʹldd õčndââtt? 

Seksuaalʼlaž 



Seksuaalʼlaž viõkkväʹldd: seksuaalʼlaž
jiõččmieʹrreemvuõiggâdvuõđ
rääʹjtummuš, seksuaalʼlaž okknâsttmõš,

cõõggõõttmõõžž ǩeâlddmõš, aboʹrtte

pääkktummuš, seksuaalʼlaž kõskkvuõʹtte

pääkktummuš jeeʹresnallšmin naaʹlin

leʹbe seksshååmmid pääkktummuš,

seksuaalʼlaž viõkkvaaʹldin akkõõllmõš,

nuuʹbb tieʹđkani kueiʹmesâânnmõš da

raiskkjem da tõn äiggmõš tuejjeed.

Hueʹneld håiddmõš 
leʹbe huõlteʹmesvuõtt



Hueʹneld håiddmõš leʹbe

huõlteʹmesvuõtt: päärna, vuäʹmmoummu

leʹbe lääʹmes oummu kuâđđmõš
hååidaitaa, vieʹǩǩtaa leʹbe huõl

âânnmõõžžtaa vueʹjjin, koin son ij õhttu

piʹrǧǧed, nuuʹbb päʹrttummuš talkksin,

vuäivvõõttâmaunnsin, ǩeʹmikaalin leʹbe

jeeʹres aunnsin (beʹnsin, karsiina).

Õõldâskõskkvuõtt- da piârviõkkvääʹldest

mainstet, ǥu ooumaž lij viõkkvääldlaž
ânnʼjõž leʹbe oouʹdbuž jieʹllemtaaurõʹšše,

päärnaid, roodnairueʹtte leʹbe jeeʹres

õõldâsooumže. Õõldâskõskkvuõtt- da

piârviõkkväʹldd vuäitt jååʹdtet fyyslaž
leʹbe psyyklaž vâkkõõvvmõʹšše,

ouddnem heärršõõvvmõʹšše, vuâđđtaarbi

miõllpuâreeǩani pääccmõʹšše leʹbe

jäämmʼmõʹšše.

